
drejt Kryeministrisé

Ferit Hoxha, ministér i Punéve té Jashtme, ¢on pérpara idené e disa muajve mé paré pér
ndryshimin e dy ambasadoréve tané nga dy vende fqinjé né rajon, si Shkupi dhe Prishtina.

Njé prej anétaréve né Komisionin Parlamentar pér Punét e Jashtme i tha Top gazetarit té Top
Channel, Muhamed Veliu, se mé 9 tetor parashikohen né kété komision dy dégjesa, té cilat
konsiderohen si rokadé ambasadorésh.

Denion Meidani, aktualisht ambasador né Shkup, do té dégjohet né kété komision si i
propozuar pér té drejtuar diplomaciné shqiptare né Prishtiné.

Ndérsa kolegu i tij, Petrit Malaj, i cili prej tre vitesh mban postin e ambasadorit né Kosové,
do té paragesé né kété komision platformén se si do té ¢ojé pérpara drejtimin e ambasadés
soné né Shkup.

Pér momentin mbetet i paqarté relacioni shogérues i ministrit Ferit Hoxha pér kéto dy
propozime, se pérse ai e ka paré té nevojshme kété rokadé ambasadorésh né Shkup dhe né
Prishting.

Kujtojmé se zanafilla e kétyre dy ndryshimeve pér heré té paré u mésua gjaté muajit maj, kur
ambasadori Denion Meidani u vu né krah té protestave té studentéve né Shkup.

Até kohé pati disa raportime, té cilat sugjeronin se ministri Ferit Hoxha kishte marré disa
ankesa nga partia geverisése VMRO dhe aleati i saj shgiptar VLEN pér géndrimet dhe rolin e
ambasadorit Meidani né ato protesta.

Por Ministria pér Evropén dhe Punét e Jashtme i hodhi poshté kéto pretendime, duke i
quajtur térésisht té pabazuara.



Theksonte né njé reagim pér mediat se “¢do vendimmarrje pér emérimet apo lévizjet
diplomatike béhet né pérputhje me legjislacionin né fuqi dhe se kéto procese bazohen né
analiza profesionale dhe institucionale, me synim pérdorimin sa mé efikas té burimeve
njerézore dhe né funksion té prioriteteve té politikés sé jashtme té Shqipérisé”.

Kéto nuk jané té vetmet dy lévizje ambasadorésh.

Javén e shkuar, né Komisionin Parlamentar pér Punét e Jashtme u zhvillua dégjesa me
ambasadorin toné né Londér, Uran Ferizi, té cilit i éshté besuar drejtimi i Misionit té
Shgipérisé né OSBE né Vjené.

Pér momentin nuk éshté vendosur ende se kush do té jeté ambasadori i ri i Shqipérisé né
Britaniné e Madhe.

Avokat i té drejtave té shqiptaréve né Magedoniné e Veriut dhe z& i fugishém pér ¢éshtjet
shqiptare né rajon, Denion Meidani e ndértoi mandatin e tij né Shkup mbi njé diplomaci
aktive dhe té pranishme. Nga avancimi i projektit One Stop Shop, te shpérndarja e Abetares
sé Unifikuar dhe géndrimet e forta diplomatike né momente kur pérfaqésimi politik shqiptar
mungonte ose ishte i zbehté, ai kérkoi ta kthente Ambasadén né njé piké konkrete
mbéshtetjeje pér shqiptarét.

Vecanérisht domethénése ishte mbéshtetja pér studentét shgiptaré né kauzén pér zhvillimin e
provimit té jurisprudencés edhe né gjuhén shgipe, njé angazhim i adresuar institucionalisht
dhe i vlerésuar publikisht nga veté pérfagésuesit e studentéve. Njé mandat qé synoi ta bénte
diplomaciné shqiptare mé té dukshme, mé prané komunitetit dhe mé té angazhuar me ¢éshtjet
qé prekin drejtpérdrejt shqiptarét né Maqedoniné e Veriut. /TCH

